
ТАҚРИЗ
ба автореферати диссертатсияи номзадии Носиров Осимбой Орифович 

дар мавзуи “Вижагиҳои мавзуӣ ва жанрии публитсистикаи Баҳриддин Азизӣ” 

барои дарёфти дараҷаи илмии номзади илмҳои филологӣ аз рӯйи ихтисоси 

10.01.10 - Рӯзноманигорӣ

Мавзуи рисолаи номзадии диссертант басо муҳим ва мубрам буда, дар 

Тоҷикистон оид ба ин мавзуъ таҳқиқоти илмии диссертатсионӣ ба анҷом 

расоиида нашудааст. Ин аз зарурият ва аҳамиятӣ он дарак медиҳад. Бешубҳа, 

дар пешбурд ва рушди соҳаи журналистика Баҳриддин Азизӣ нақши бориз 

дорад ва дар ин чода корҳои зиёди эҷодиро ба анҷом расонидааст. Тавре 

диссертант дар автореферат таъкид намудааст, ду масъалаи асосӣ: равшанӣ 

андохтан ба муҳити сиёсиву иҷтимое, ки ба тарбияи шахсияти Баҳриддин 

Азизӣ таъсир гузоштааст ва бозназарӣ ба вижагиҳои осори публитсистӣ ва 

адабии ӯ зарурат ва аҳамияти пажуҳиши мавзуи мазкурро асоснок мекунад.

Чӯноне аз автореферат маълум мешавад, мақсади асосии пажуҳиш 

муайян намудани раванди ташаккули шахсияти эҷодии Баҳриддин Азизӣ, 

таҳлил ва таҳқиқй осори публитсистӣ ва муайян кардани хусусиятҳои 

мундариҷавию жанрии осори ӯ мебошад. Ҳамчунин, ҷустуҷӯи заминаҳои 

воқеият дар осори адабии публитсист мақсади дигари таҳқикот аст.

Диссертант асоснок намудааст, ки дар рушди матбуоти тоҷик, хосса 

дар шакл гирифтан ва ташаккулу таҳаввули жанрҳои журналистӣ Баҳриддин 

Азизӣ саҳми арзанда дорад ва осори чун маҷмуъа ҷамъшуда ва ҷамънашудаи 

ӯ барои рӯшанй андохтани вазъи сиёсӣ ва иҷтимоии он давр ва сатҳи баҳсу 

музокираҳо перомуни масъалаҳои муҳими ҷамъиятӣ хидмат карда 

метавОнанд. Ҳамчунин, диссертант давраҳои илмомӯзии Азизиро баён карда, 

сабабҳои маҳкум шуданашро ҷустааст. Дар автореферат диссертант 

маълумоти гуногуни донишномаҳоро перомуни макони фавти Баҳриддин 

Азизӣ мавриди баррасии ҷиддӣ қарор дода, бо далелҳои устувор собит 

менамояд, ки мавсуф дар Сибир фавтидааст.'

1



Автореферат мутобиқи тартиби омодасозии муайяннамудаи КОА-и 

назди Президенти Тоҷикистон таҳия гардида, аз нигоҳи сохт ва муҳтаво 

ҷанбаи баланди илмӣ дорад. Дар он муқаддима ва хулосаи диссертатсия 

айнан оварда шуда, бобу фаслҳои кор мушахассан шарҳу тавзеҳ ёфтаанд. 

Бобу фаслҳои афтореферат ба ҳам пайвастагии мантиқӣ дошта, якдигарро 

пурра мекунанд.
Муҳаққиқ дар асоси маводи ҷамъоваришуда ва сарчашмаҳои илмӣ 

заминаҳои асосии рушди соҳаи журналистикаро дар Тоҷикистон таҳлил ва 

арзёбӣ намуда, нақши матбуоти даврӣ, хоса осори Азизиро дар инъикос ва 

тарғиби тадбирҳои ҳукуматӣ, ормонҳои миллӣ муайян кардааст. Дар 

баробари ин, муҳаққиқ осори Баҳриддин Азизиро аз матбуоти даврии он 

замон - “Овози тоҷик”, “Роҳбари дониш”, “Бигиз”, “Мушфиқӣ”, “Барои 

адабиёти сотсиалистӣ” ва ғайра ҷустуҷӯ намуда, ба риштаи таҳқиқ 

кашидааст. Ҳамчунин, дар автореферат шарҳу баррасии воқеиёт ва 

масъалаҳои марбут ба забон, адабиёт, иқтисодиёт ва иҷтимоиёт, истифодаи 

жанрҳои публитсистӣ барои инъикоси ин масъалаҳо нишон дода шудааст, ки 

аз зарфияти илмии муҳаққиқ дарак медиҳад.

Дар маҷмуъ таҳқиқоти Носиров Осимбой Орифовичро дастоварди хуб 

дар соҳаи журналистика номидан мумкин аст. Маводи онро ҳангоми 

навиштани китобҳои дарсӣ, таҳияи дастурҳои таълимӣ, матни курсҳои 

махсус доир ба таърихи журналистика барои донишҷӯёну магистрантони 

факултетҳои журналистика метавон истифода кард.

Сарфи назар аз арзиши баланди илмӣ дар автореферат баъзе камбудиҳо 

низ ба назар мерасанд. Аз ҷумла:

-дар автореферати диссертатсия натиҷаҳои пажуҳишҳои муҳаққиқони 

аврупой, эронӣ ва амрикоӣ ба назар гирифта нашудааст;

- дар автореферат хатоҳои имлоӣ ба мупюҳида расид, ки бознигарӣ аз 

нуқтаи назари қоидаҳои имлои нави забони тоҷикӣ мувофиқи мақсад 

мебошад.

Бо вуҷуди ин автореферати диссертатсияи Носиров Осимбой Орифович 

дар мавзуи «Вижагиҳои мавзуӣ ва жанрии публитсистикаи Баҳриддин 

Азизӣ» бо муҳимият, навгонии илмӣ, усули таҳқиқу таҳлил, аҳамияти 

назариявию амалӣ ва сохтори илмиаш ба талаботи КОА-и назди Президенти 

Ҷумҳурии Тоҷикистон ҷавобгӯ буда, муаллифи он барои дарёфти унвони 

номзади илмҳои филологӣ аз рӯйи ихтисоси 10.01.10 - Рӯзноманигорӣ 

сазовор аст.

Муқарриз:
Номзади илми филологӣ, дотсент,
роҳбари ташкилоти ҷамъиятии г
“Расонашиносӣ ва фарҳанги рақамӣ” /у’'/ Ҷамолов И.М.

13.02.2024

Имзои “И.М. Ҷамолов”-ро тасдиқ мекунам:
Масъули кор бо кадрҳои ташкилоти ҷамъиятии *
“Расонашиносӣ ва фарҳанги рақамй” Р ^/// Саидов С. Т.

Ҷойи ьиятии

■Расойащщнс: :ги рақами”

В аз и ф а от
Нишонии гщиплБйи: 735700, Ҷумҳурии Тоҷикистон, вилояти Суғд, шаҳри Хуҷанд, 
маҳаллаи 20, хонаи 35 бинои КВДК “Кохи матбуот”.
Нйшонии саҳифаи махсус: кҶраУ/уулуху.тесИазауос!.!]/
Телефон: [+992] 92 9099898
Е-таП: 1’ато11уоп@йтаП.сот

